
Abstrak

Tujuan penyelidikan ini adalah untuk melihat perhubungan dan peramalan kecerdasan emosi

terhadap prestasi pencapaian dalam kalangan guru-guru pelatih Program Ijazah Sarjana Muda

Perguruan (PISMP) Ambilan Januari 2008 di Institut Pendidikan Guru (IPG) di Malaysia.
Instrumen pengukuran kecerdasan emosi yang digunakan ialah BarOn Emotional Quotient
Inventory (BarOn EQ-i). Seramai 382 guru pelatih daripada sembilan bidang pengkhususan
yang berlainan di lima IPG terlibat dalam kajian yang dijalankan. Tiga respondenjuga ditemu
bual untuk mendapatkan penjelasan pengamalan kecerdasan emosi semasa praktikum. Hasil

kajian secara keseluruhannya mendapati sebanyak 62.8 peratus daripada guru-guru pelatih
mempunyai aras kecerdasan emosi yang rendah. Terdapat perbezaan yang signifikan antara

Skala komposit Intrapersonal EQ dengan prestasi pencapaian akademik manakala Skala

komposit Interpersonal EQ, Intrapersonal EQ dan General Mood EQ menunjukkan perbezaan
yang signifikan dengan pencapaian praktikum. Iumlah keseluruhan EQ, skala komposit
Interpersonal EQ dan skala komposit Adaptabiliti EQ menunjukkan perhubungan yang
signifikan dengan prestasi pencapaian praktikum. Skala komposit Interpersonal EQ dan

Intrapersonal EQ merupakan faktor yang menyumbang kepada pencapaian akademik
manakala Skala komposit Interpersonal EQ merupakan satu faktor sahaja yang menyumbang
kepada peramalan prestasi pencapaian praktikum guru-guru pelatih. Satu model peramalan
kecerdasan emosi untuk pencapaian praktikum bersama bidang pengkhususan telah
dibentukkan dengan perisian R.

Emotional intelligence and its predication towards academic and practicum
performance among trainee teachers of Bachelor of Teaching Programme in Teacher

Education Institution

Abstract

The purpose of this research was to determine the relationship and prediction of emotional

intelligence towards performance among the trainee teachers of Bachelor of Teaching
Programme 2008 January Intake at Teacher Education Institution in Malaysia. The
instrument for measuring emotional intelligence is BarOn Emotional Quotient Inventory
(BarOn EQ-i). A total of 382 trainee teachers from nine different major specialization were

selected from five Teacher Education Institutions. Three respondents were also interviewed
on their usage of emotional intelligence during practicum. Findings showed that 62.8 percent
of the teachers scored low level on emotional intelligence. There was a significant difference
between composite Intrapersonal EQ score and academic performance while the

Interpersonal EQ, Intrapersonal EQ and General Mood EQ scores showed significant
difference with practicum performance. Total EQ Scale score, Interpersonal EQ and

Adaptability EQ showed positive relationship with practicum performance, Interpersonal EQ
and Intrapersonal EQ were factors contributing towards academic performance while

Composite Interpersonal EQ scores was the only factor that able to predict practicum
performance among the trainee teachers. A model for prediction of emotional intelligence in

practicum performance in their respective subject major specialization was developed using
software R.

BABI

PENDAHULUAN

1.1 Pengenalan

Dalam era abad ke 21 ini, persepsi tentang istilah kecerdasan manusia telah melalui

satu anjakan paradigma dalam kalangan ahli-ahli psikologi seperti tokoh Robert

Stenberg dan Howard Gardner. Kecerdasan menurut Sternberg (2002) dilihat melalui

keupayaan seseorang untuk menyelesaikan sesuatu masalah. Pandangan tradisional

kecerdasan kognitif tinggi seseorang dapat menentukan kejayaan seseorang individu

sudah berubah, Goleman (1993) telah membuat satu pernyataan yang berani dengan

menyatakan bahawa kecerdasan kognitif (IQ) seseorang hanya menyumbang

sebanyak 20% kepada kejayaan seseorang berbanding dengan kecerdasan emosinya

yang memberikan sumbangan sebanyak 80%. Kajian daripada Van der Zee dan

rakan-rakan (2002) juga mengukuhkan bahawa kecerdasan emosi dapat meramal

kejayaan di sekolah dan alam perniagaan. Kecerdasan emosi dapat meramalkan

kejayaan akademik di dalam bilik darjah tradisional dan juga bertindak sebagai satu

alat untuk mencapai kejayaan dalam dunia korporat. (Barchard, 2003; Parker dan

rakan-rakan, 2004).

BarOn (2003) membuat penyelidikan dan dapatannya menunjukkan bahawa

individu yang mempunyai kecerdasan emosi yang lebih daripada purata

berkecenderungan untuk mencapai kejayaan, boleh memenuhi kehendak dan dapat

menempuhi tekanan dari persekitaran secara keseluruhannya. Beliau juga

mengatakan individu yang rendah kecerdasan emosi akan mengalami kurang kejayaan

dan menunjukkan masalah emosi. Secara amnya, BarOn menganggap kecerdasan

emosi dan kecerdasan kognitif sama-sama menyumbang kepada kecerdasan

keseluruhan seseorang tetapi kecerdasan emosilah merupakan satu indikator kepada

potensi seseorang untuk mencapai kejayaan dalam kehidupan. BarOn telah

menggunakan pendekatan multifaktorial yang melibatkan limabelas faktor kemahiran

emosi untuk menggambarkan kecerdasan emosi seseorang.

Brearley (2004) pula menyatakan kecerdasan emosi seseorang ialah

keupayaan seseorang individu dalam mengawal emosinya serta berupaya

menggunakan pengawalan emosi untuk mencakupi kejayaan dalam kehidupannya.

Menurut Brearley juga, pembelajaran yang berjaya melibatkan gabungan pemikiran,

emosi dan perlakuan. Pusat pengawalan proses pembelajaran seseorang individu

ialah melalui emosinya. Emosi individu yang akan menentukan seseorang ingin

belajar, celik emosi dan memahami emosi sendiri dan juga orang lain. Brearley

(2004) juga mengatakan kanak-kanak yang dapat menggunakan emosi dengan baik

berpeluang memperkembangkan diri dengan cepat. Melalui perkembangan

pembelajaran emosi, seseorang individu berupaya untuk berjaya dalam bilik darjah

dan juga dalam kehidupannya.

Goleman (1995) menyatakan sekolah mempunyai tanggungjawab untuk

membantu murid-murid menjadi kanak-kanak yang berkompetensi dalam emosi dan

sosial. Untuk mencapai hasrat tersebut, pendidik kepada murid-murid itu sendiri

haruslah berkompetensi dalam kecerdasan emosi sebelum diajarkan kepada anak

muridnya. Sumbangan kecerdasan emosi dalam meramal kejayaan ini telah menarik

perhatian para pendidik dan penyelidik sendiri untuk mencari pengaruh perhubungan

dan peramalan kecerdasan emosi dalam bidang pendidikan dengan lebih mendalam.

Terdapat banyak artikel yang menggunakan istilah kecerdasan emOSI yang

disinonimkan dengan istilah kecerdasan insaniah. Elemen yang menghuraikan istilah

kemahiran insaniah mempunyai persamaan dengan kecerdasan emosi. Kemahiran

insaniah yang juga digelar sebagai kecerdasan emosi oleh Goleman (Crosbie, 2005,

Berenson dan rakan-rakan, 2008) amat diperlukan oleh seseorang gum. Seseorang

gum perlu memiliki kemahiran insaniah seorang pemimpin yang merangkumi

berkolaborasi/kerjasama kumpulan, kemahiran berkomunikasi, insiatif, keupayaan

memimpin, perkembangan insan, keberkesanan personal, merancang dan mengurus

serta kemahiran dalam persembahan apa yang perlu diajar. Kajian yang telah

dilaksanakan oleh Universiti Harvard di bawah The Carnegie Foundation and The

Stanford Research Insitute (Crosbie, 2005) telah menunjukkan kemahiran teknikal

dan pengetahuan hanya menyumbang sebanyak 15% daripada kejayaan seseorang

dalam bidang pekerjaaannya. Baki sebanyak 85% kepada kejayaan dalam pekerjaan

adalah berdasarkan kepada kemahiran insaniah seseorang individu tersebut. Selain

daripada itu, kajian oleh Berenson dan rakan-rakan (2008) juga membuktikan

kecerdasan emosi juga boleh digelar kemahiran insaniah adalah penting untuk

kejayaan dalam pencapaian akademik. Kualiti dan keberkesanan seseorang guru amat

bergantung kepada kemahiran insaniah yang dimiliki oleh seseorang guru. Guru yang

memiliki kemahiran insaniah atau kecerdasan emosi yang tinggi memberi kesan

kepada kejayaan dalam pengajaran dan pembelajaran (Hwang, 2007).

Menurut Mantan Pengarah Bahagian Pendidikan Guru, Kementerian Pelajaran

Malaysia, Razali Ismail (2003), menyatakan latihan perguruan yang diberikan di

institut pendidikan guru dikatakan sebagai 'beyond training', yang bermaksud latihan

bersama pendidikan. Latihan pendidikan ini adalah untuk menghasilkan guru-guru

yang berpersonaliti, mempunyai sahsiah yang baik dan emosi yang seimbang di

samping memperkayakan mereka dengan pengetahuan, kemahiran dan pengalaman.

Latihan pendidikan sebegini diibaratkan sebagai 'beyond excellence' . Dalam artikel

beliau yang bertajuk Beyond Training: Promoting Emotional Intelligence Domain in

Teacher Education, beliau menekankan kepentingan domain kecerdasan emosi dalam

latihan perguruan berdasarkan Model Kecerdasan Emosi Goleman.

Beliau menegaskan pendidik guru harus mempunyai kesedaran emosi yang

tinggi agar mereka dapat memahami nilai, matiamat, menerokai kekuatan dalaman

serta potensi diri mereka masing-masing. Kesedaran emosi ini dapat menolong

pendidik guru membina kekuatan dalaman dan berupaya mencari penyelesaian

realistik dalam batasan dan seterusnya dapat membantu memajukan diri dalam

pengajaran dan pembelajaran mereka. Membina keyakinan diri dalam kalangan guru

adalah juga tanggungjawab program latihan perguruan. Aspek pengurusan diri juga

merupakan sebahagian daripada kecerdasan emosi yang penting kepada pendidik.

Seorang pendidik hams berupaya untuk menguruskan diri sendiri dari aspek

pengawalan diri, transparensi, adaptabiliti dan berorientasikan pencapaian.

Adaptabiliti adalah elemen yang penting dalam kalangan pendidik kerana seseorang

pendidik hams pandai mengadaptasikan diri dengan situasi yang berubah dan

berupaya menangani sebarang cabaran dan kekangan yang dialami secara profesional

ataupun peribadi. Pendidik juga hams pragmatik dan realistik dalam penetapan

matlamat dan pencapaian.

Elemen kedua kecerdasan emosi iaitu kompetensi sosial yang termasuk

kesedaran sosial dan pengurusan kemahiran sosial juga tidak kurang pentingnya untuk

pendidik. Gum-gum seharusnya mempunyai ciri-ciri seperti kepimpinan berinspirasi,

berkomunikasi, berpengaruh, pemangkin perubahan, pengurusan konflik, membina

perhubungan serta pandai dalam berkolaborasi dan kerja berpasukan. Jadi program

latihan perguruan yang ditawarkan seharusnya menekankan kepada perkembangan

elemen kompetensi kecerdasan emosi personal dan sosial yang dapat memenuhi

keperluan dan kehendak profesionalisme perguruan. Razali Ismail (2003) juga

menegaskan perlunya ada kecerdasan emosi diterapkan dalam latihan perguruan

supaya latihan ini dapat menghasilkan insan yang seimbang secara intelek, rohani,

emosi dan fizikal.

Ciri-ciri kecerdasan emosi yang dimiliki seperti yang telah dinyatakan seperti

kemahiran interpersonal, intrapersonal, adaptabiliti dan pengurusan diri, kesemuanya

memudahcarakan seseorang gum untuk menjadi gum yang lebih berkesan seperti


